
FILLON KRESHMA E KRISHTLINDJES

15 néntor - 25 dhjetor.

Pér besimtarét e krishteré orthodhoksé data 15 néntor daton me fillimin e
periudhés sé pérgatitjes pér festén e madhe dhe shumé té réndésishme té
Krishtlindjes, pra me fillimin e Kreshmés. Kjo éshté njé prej periudhave kreshmore
gé Kisha ka vendosur si kohé pérgatitore pér té pritur denjésisht festat e médha.
Kreshma e Krishtlindjes éshté kreshmé e gézueshme, sepse edhe veté ngjarja,
Lindja e Krishtit, e cila kremtohet né 25 dhjetor, solli gézim shumé té madh
(Mattheu 2:10). Gjaté késaj periudhe té pércaktuar nga Kisha, ne pérgatitemi me
kreshmé dhe paralelisht pérjetojmé té gjithé himnologjiné e po késaj periudhe, né
meényré qé té jetojmé ngjarjen e madhe té Ardhjes sé Peréndisé né toké.

Kreshma éshté bashképunim i pjesés materiale té trupit toné né adhurimin e
Peréndisé sé gjallé. Duke kreshmuar me disa ushgime dhe nga ana tjetér duke
kreshmuar nga mékatet, ndihmojme té gjithé njeriun, trup e shpirt, té afrohet e té
adhurojé Peréndiné. Cdo e kremte, cdo festé kishtare nuk éshté njé paraqitje e
thjeshté, e jashtme e disa ngjarjeve té kaluara, por né cdo té tillé ne rijetojmé si
person ato ngjarje sikur té ndodhin sot. Késhtu, gjaté periudhés sé Kreshmés, njeriu



parapérgatitet pér té pranuar Shpétimtarin Krisht gé do té linde né grazhd.

Kreshma éshté biblike. Kreshma na éshté dhéné nga veté Krishti, i Cili para se té
fillonte veprén shpétimtare né toké, pas pagézimit té Tij, géndroi né shkretétiré 40
dité, duke mbajtur kreshmé (Mattheu 4:1-11). Kreshma nuk éshté dicka gé gjeti
fantazia joné, por éshté njé ményré qé njeriu pastrohet dhe pérpiget t'i dhurojé
dicka Peréndisé dhe kjo kreshmé eshté pérmendur qé né Dhiatén e Vjetér.

Keté tradité pérvojé e vazhdoi dhe e pérjetoi me shembullin e tij edhe veté Zoti, sic
edhe éshté pérmendur.

Né kété ményré edhe ne parapérgatitemi pér ardhjen e Peréndisé né toké me
kreshmé 40-ditore. Né kété kreshmé ne privohemi nga prodhimet blegtorale (mish,
vezé, gumeésht, djathe, gjalpé etj) dhe paralelisht me kéto ne pérpigemi té béjmeé
edhe njé reflektim mbi jetén dhe veten toné, duke mos e shndérruar Kreshmén né
njé dieté dhe né “poza”, por né njé shqyrtim té vérteté e té thellé pendimi té vetés
dhe té gjendjes soné mékatare.

Kreshma éshté mjet, jo géllim! Kreshma na ndihmon dhe na krijon atmosferén peér
lartésimin shpirtéror. Besimtarét gjaté késaj periudhe urojné njéri - tjetrin:
“Kreshmé té mbara dhe té gézuara!”

Le té péerpigemi pra, té gjithé, sa mundemi, té pérgatisim grazhdin e zemrés tong,
gé té lindet brenda saj Krishti foshnje, Shpétimtari i botés! Le ti lutemi Zotit me
fjalét e njé prej uratave té Shérbesés sé Kungimit: “...dhe si¢c denjove té shtrihesh
né shpellé dhe né grazhd té kafshéve, denjo té hysh edhe né grazhdin e shpirtit tim
té paarsyeshem dhe té trupit tim té njollosur.”

Kisha Orthodhokse Autoqgefale e Shqipérisé



https://www.facebook.com/koash1991/posts/2018434018331606

